
Макалада азыркы эгемендүү Кыргыз мамлекетибизди 

Октябрь революциясынан кийинки алгач өзүнчө автономиялуу 

облус, кийин автономиялуу республика, соңунда Союздун кура-

мындагы республикага бириктирүүдө өткөн кылымдын 20-30-

жылдарындагы кыргыздын улуттук лидерлери болгон саналуу 

гана саясатчыларынын зор эмгеги, анын катарында Жусуп 

Абдрахманов сыяктуу инсандардын «улутчул, эл душманы» -

деген жалган жалаа менен атылышы бүгүнкү күндө кыргыз 

элин өкүндүргөн бир көрүнүш катары чагылдырылат. Ошон-

дой эле 1924-жылы 14-октябрда кыргыздын алгачкы улуттук 

мамлекеттүүлүгүнүн тагыраак айтканда РСФСРдин кура-

мындагы Кара-Кыргыз Автономиялык облусунун, кийин Авто-

номиялуу Республиканын, Союздук республиканын түзүлүү 

тарыхы, андагы кыргыздын алгачкы мамлекеттик 

ишмерлеринин анын ичинде кыргыздын эң алгачкы өкмөт 

башчысы болгон Жусуп Абдрахмановдун өмүрү, саясий 

ишмердүүлүгү ошондой эле кыргыз мамлекеттүүлүгүнүн 

тарыхындагы жасаган зор эмгеги жөнүндө маалыматтар 

айтылат. 

Негизги сөздөр: эгемендүүлүк, революция, автономия, 

облус, республика, улуттук мамлекеттүүлүк, лидер, партия, 

репрессия. 

На сегодняшний день история подтверждает огромный 

труд многих кыргызских политиков. В статье упоминаются 

лидеры Кыргызстана в 20-30-й года прошлого века, которые 

были репрессированы по отношению к «врагам народа». Всё 

больше принципиальных честных государственных деятелей 

подвергалось арестам. В их числе можем сказать о такой 

личности как Жусуп Абдрахманов, который был расстрелян 

по ложному обвинению и был оправдан. А также в этой 

статье упоминается о создании первой национальной 

государственности Кыргызстана 14 октября 1924 года, а 

также рассказывается о жизни и политической 

деятельности первых кыргызских государственных деятелей, 

в том числе первого кыргызского главы правительства 

Жусупа Абдрахманова, и о его выдающемся труде в истории 

кыргызской государственности. 

Ключевые слова: суверенитет, революция, автономия, 

область, республика, национальная государственность, лидер, 

партия, репрессия. 

Today, history confirms the great work of many Kyrgyz poli-

ticians of the 20-30s of the last century, who became national lea-

ders of Kyrgyzstan, in uniting the modern sovereign Kyrgyz state 

after the October Revolution, first into a separate autonomous re-

gion, then an Autonomous Republic, a Republic within the Soviet 

Union. In particular, the article will reflect that such individuals as 

Zhusup Abdrakhmanov were shot on the false accusation that they 

are «nationalists, enemies of the people», that the Kyrgyz people 

regret today. The article also tells about the history of the creation 

of the first national statehood of Kyrgyzstan on October 14, 1924, 

namely, the Kara-Kyrgyz Autonomous Region within the RSFSR, 

then the Autonomous Republic, the Union Republic, about the life 

and political activities of the first Kyrgyz statesmen, including 

Zhusup Abdrakhmanov-the first head of the government of Kyrgyz-

stan. 

Key words: sovereignty, revolution, autonomy, republic, na-

tional statehood, leader, party, repression. 

«Эстелик таштан эмес кылган ишинен жасалат» 

же «Келгенде бир орундукту толтурган адам эмес, 

кеткенде орду толгус адам болуу маанилүү» деген 

улуу сөз бар. Мына ошондой өзүнө жасаган иши ме-

нен эстелик тургуза алган, ал эми кеткенде орду тол-

гус инсандардын бири боло алган – Жусуп Абдрах-

манов. 

Жусуп Абдрахманов кыргыз мамлекттүүлү-

гүнүн тарыхында өмүрү өрнөк инсан. Анын мамле-

кеттүүлүгүбүздүн эң алгачкы түптөлүшүнөн тартып, 

бүгүнкү эгемендүүлүккө жетишибизге чейин ролу 

чоң. Анткени кыргыздын улуттук мамлекеттүүлүгүн 

түптөлүп түзүлүшүнө, калыптанышына жана андан 

ары өнүгүшүнө негиз салган инсандардын сап ба-

шында турган инсан.  

Жусуп Абдрахманов 1912-15-жж. Сазановка 

кыштагында орус-тузем мектебин бүтүрүп, андан 

кийин Каракол шаарындагы жогорку башталгыч 

окуу жайында окуган. 1918-жылдан баштап коомдук 

иштерге аралашып баштаган. Кызыл Армияга 

жазылып бир жылга чейинки аз убакыттын ичинде 

катардагы жоокерден эскадрондун командирлигине 

чейин көтөрүлгөн. 

1919-жылы Верныйдагы командирлик курстан, 

андан кийин Ташкенттеги аскердик жогорку мектеп-

тен окуган. Эгерде ден соолугуна байланыштуу 

демобилизацияланбаганда Ж. Абдрахмановдон күч-

түү аскер начальниги чыкмак дешет. 

Ал эми 1919-жылы Ж.Абдрахманов советтик 

курулушка киришкен. 1924-жылы Түркестан компар-

тиясынын БКи тарабынан уюштурулган «улуттук 

уюштуруучу бюронун» төрагасы болгон. Ошол учур-

да Кыргыз автономиялуу областын түзүүнү ишке 

ашырган.  

Кыргыздын алгачкы улуттук мамлекеттүүлүгү-

нүн түзүлүү тарыхы баарыбызга белгилүү болгондой 

1924-жылы 14-октябрда РСФСРдин курамында 

Кара-Кыргыз автономиялык облусун түзүү жөнүндө 

чечимдин кабыл алынышы менен байланыштуу. Ага 

Каракол, Нарын, Пишпек, Ош уезддери, Олуя-Ата 

уездинин Талас өрөөнүндөгү болуштуктары, ошон-

дой эле Анжиян, Кокон, Наманган уезддеринин Фер-

гана өрөөнүндөгү болуштуктары кирген. Кара-Кыр-

гыз автономиялуу облусуна ошол мезгилде мурдагы 

Түркстан АССРинин Жети-Суу облусунун Бишкек, 

Нарын, Каракол уездери дээрлик бүт бойдон, Ош 

уезди, Анжыян уездинин 10 болуштугу, Наманган 

уездинин 10 болуштугу, Фергана облусунун Кокон 

уездинин 2 болуштугу, Сыр-Дарыя облусунун Олуя-

Ата уездинин 14 болуштугу кирген. Революциялык 

комитет облустун убактылуу мамлекеттик башкаруу 

органы болгон. 1924-жылы 21-октябрда Кара-

Кыргыз автономиялуу облусунун Ревкомунун 

курамы бекитилип, 12-ноябрда ишке киришкен. Ал 

комитет 1925-жылдын мартына чейин иштеген. 

Ошол Ревкомдун биринчи төрагасы, башкача 

айтканда Кара-Кыргыз автономиялык облусунун 

биринчи өкмөт башчысы Иманаалы Айдарбеков, ал 

эми РКП(б) Кыргыз обкомунун партиялык 

бюросунун 1-катчылыгына Михаил Каменский, 2-

катчысы болуп Жусуп Абдрахманов дайындалган. 

Облустук ревком алгач Ташкент шаарында 

жайгашып, 1924-жылдын декабрында гана Пишпек-

ке (азыркы Бишкекке) көчүп келген. Ошондон тар-

тып Бишкек шаары – Кыргызстандын борбору болуп 

калган [4]. 

Көрүнүктүү мамлекеттик жана коомдук саясий 

ишмер Жусуп Абдрахманов 1901-жылдын 28-декаб-

рында Каракол уездинин Күңгөй-Аксуу болуштугун-

дагы Чиркей айылында төрөлгөн. Атасы - 

Абдрахман Балапанов – манап, бий, болуш болгон.  

 Жусуп Абдрахманов 1924-жылга чейин Жети-

Суу аймагында жооптуу партиялык-советтик 

кызматтарда иштеп [1], 1924-жылы Түркестан 

Компартиясынын БКсы тарабынан уюштурулган 

«Улуттук уюштуруучу бюронун» председатели 

катары Кыргыз автоном областын түзүүнү ишке 

ашырган. 

Элдин өз эгемендигин өзү чечиш керектигин 

жетекчиликке алган Абдрахманов тилектештери 

Абдыкерим Сыдыков, Ишеналы Арабаевдер жана 

кара калпактын мыкты уулдары менен бирге, 

Түркестан АССРинин курамында борбору Жалал-

Абадда болгон, Ысык-Көлдөн Арал деңизине чейин 

созулган Кара-Кыргыз-Каракалпак автономиясын 

түзүү идеясы менен чыгышкан. Албетте, бул идея өз 

учурунда ишке ашпай калган.  

Абдрахмановдун аракети менен адегенде РСФСР-

дин курамындагы автономиялык облус, андан кий-

ин автономиялык республика болгон, Кыргызстан өз 

эгемендигин алгыча СССРдин курамында союздук 

республика болуп турган. Ал эми адегенде 

Казакстандын, андан кийин Өзбекстандын 

курамындагы Каракалпакстан бүгүнкү күнгө чейин 

автономия бойдон калган.  

1926-жылдын 1-февралында Кыргыз автономия-

лык ССРинин түзүлүшү да Абдрахмановдун тыным-

сыз аракети менен ишке ашкан. Абдрахманов 

дайыма Кыргызстандын РСФСРдын курамындагы 

автономиялык облус боюнча калбастан, өз алдынча 

республика болушуна толук негиз бар экендигин 

далилдеп келген. 

1925-жылдантарта Москвага ВКП(б)га кызмат-

ка чакырылып, борбордук аппаратта жооптуу ин-

структор болуп иштейт. 1927-1932-жылдарда Жусуп 

Кыргыз ССРинин Эл комиссарлар советинин төра-

гасы болуп иштеп турган кезинде көп маселелердин 

өз убагында чечилишине өбөлгө түзүлгөн.  

Бул иште Абдрахманов 5 жылдан ашпаган уба-

кыт иштесе да өз убагында чымырканып иштеп, 

жаңы гана түзүлгөн жана мурда бир да нерсеси 

болбогон жаш республикада эл чарбасынын бардык 

тармактарын, баарынан мурда, айыл чарбалык жана 

өнөр жайлык комплексти түзүүнүн, билим берүү 

тармагын, сот-прокуратураны, милицияны ж.б.у.с. 

Жусуп Абдрахмановдун мезгилинде жаңыдан 

түзүлгөн.  

1931-1932-жылдарда Украина, Волга бою жана 

Казакстанда чоң ачарчылык болуп, миллиондогон 

адамдар ачкадан өлгөндүгү тарыхта белгилүү.  

 Абдрахмановдун принциптүү, 

адамгерчиликтүү позициясы менен 1932-жылы 



 

  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 5, 2021 

  

82 

 

 

 

 

DOI:10.26104/NNTIK.2019.45.557 

Кыргызстанды ачарчылыктан сакталган. Кийин 

ушул эрдиги үчүн Абдрахманов кызматтан алынып, 

партиядан чыгарылат. Досу РКП(б)нын 

Средневолжск крайкомунун 1-секретары 

В.Шубриковдун чакыруусу менен Урал тарапка 

кетип, Самарада, Оренбургда крайлык, областтык 

аткаруу комитеттеринде жооптуу кызматтарда 1937-

жылга чейин иштеген.  

Жусуп Абдрахманов 1927-жылдын 12-мартында 

26 жаш курагында Кыргыз АССРинин эл комиссар-

лар Советинин төрагалыгына келген. Өкмөт башчы-

лык кезинде борбордун көзүн карабаган өзгөчө тай-

манбаган саясат жүргүзгөн. Сталинге эки жолу 1929-

жылдын ноябры, 1930-жылдын апрелинде жазган 

каттарында республиканы үч жерге (союздук бор-

борго,  РСФСРге жана СредАзбюрого) баш ийдирген 

туура эмес практиканы жоюп, Кыргыз АССРин 

союздук республикага айландыруу маселесин эки 

жолу кайталап койгон лидер кийин Жусупту так 

ушул саясаты үчүн ашынган улутчулдук 

деп баалашкан [3]. 

Жапырт колхоздоштуруу мезгилинде 1930-

жылдары Кыргызстанда мал чарбачылыгы чоң бүл-

гүнгө учурап, малдын башы 10,4 пайызга кемигени 

белгилүү. Ал эми Абдрахманов ошондогу борбордун 

жана жергиликтүү чоңдордун каршылыгына карабас-

тан, кооперация идеясын көтөрүп чыгып жана аны 

колунан келишинче ишке ашырууга (Интергельпо) 

аракеттенген инсан болгон.  

Жусуп ошондой эле кадр маселесине да 

айрыкча жергиликтүү кадрларды даярдоого абдан 

олуттуу караган. Жергиликтүү шартты билбеген 

москвалык сабатсыз кадрлардын иштери менен 

келишпестен, ага кошумча жергиликтүү 

жетекчилердин иш билбестиги менен дагы дайыма 

күрөшүп, кыргыз тилинин ролун жогорулатуу, 

улуттук кадрларды даярдоо жана кызматка коюу, 

өлкөнү индустриализациялоо сыяктуу маселелер 

дайыма Ж.Абдрахмановдун көңүлүнүн чордонунда 

болгон. Мамлекеттик жана саясий ишмер катары 

ал элдин кызыкчылыгын биринчи орунга коюп, бул 

максатка жетиш үчүн болгон акылын, күчүн, 

уюштуруучулук талантын, өмүрүн арнаган. 

Сталиндин «сверхиндустриализация» идеясы 

Жусуп Абдрахмановго жаккан эмес. Ал биринчи ке-

зекте Кыргызстанда өнүктүрүүгө мурдатан 

традициялуу шарттары болгон устачылыкты, жеңил 

тамак-аш жана кайра иштетүүчү өнөр жайларын, 

өнөр жай кооперациясын, тоо-кен өндүрүшүн 

өнүктүрүү зарылдыгын айткан. 

Кыргызстанды индустриализациялоо үчүн бирин-

чи кезекте, көп сандагы улуттук жумушчу табын тү-

зүү, шаар-кыштактарды, жолдорду жана байланыш-

ты куруу керектигин дайыма кайталап келген жана 

колунан келишинче ишке ашырууга аракет кылган 

инсан болгон [3]. 

1937-жылы Жусуп Абдрахманов камакка алы-

нат, ага антисоветтик террористтик, диверсиялык-

чыккынчы Социал-Туран партиясынын мүчөсү деген 

күнөө коюлат. Тарыхта Социал-Туран партиясы 

деген болгон эмес. Анткени партия болушу үчүн 

анын биринчи кезекте уставы жана программасы 

болушу керек. Ал эми Социал-Туран партиясынын 

уставы да программасы да болгон эмес. Ал жөн гана 

Жусуп сыяктуу өз улутунун лидерлери үчүн 

ойлонулуп табылган жалган жалаа сыяктуу. Жусупка 

саясий айыптарды тагууда органдар өзүнүн жазган 

күндөлүгүнө таянышкан.  

Кыргызстанда совет бийлигин кулатып, СССР-

ден бөлүп өзүнчө мамлекет түзмөкчү болгон деген 

сандырак айып тагылган. Канчалык кыйнаса да 

Жусуп өзүнө коюлган күнөөлөрдү мойнуна албаган. 

Анткени, Жусуп борбордогу жана Кыргызстандагы 

партиялык-советтик ишмерлерди канчалык сындаса 

да, өз мезгилинде советтик түзүлүштүн активдүү 

жарчысы жана куруучусу болгон. 

1938-жылдын 5-ноябрында суракка чакырылган 

Абдрахманов чылым чегип, анан кайра сандырак су-

роолору менен суракка алмакчы болгон тергөөчүнү 

отургуч менен башка урат. Жүгүрүп келген сакчылар 

Жусупту атып салышат. Кыргыздын чыныгы уулу 

Жусуп Абдрахманов ошентип каза табат. 

Жусуп Абдрахманов расмий жогорку билими 

болбосо да, табияттан тубаса шыгы менен кыргыз 

мамлекетинин түптөлүп, өнүгүп-өсүп бүгүнкүдөй 

эгемендүү мамлекетке айланышына зор эмгегин жа-

сап кетти.  

Жаңы мамлекет түптөөнүн кыйын жүгүн Жусуп 

Абдрахманов өнөктөштөрү менен толгон-токой кый-

ынчылыктар менен ишке ашырышты. Бирок бул иш-

тин баасы өтө эле оор болду, ошондогу патриот 

алгачкы муун кыргыз интеллигенциясынын мыкты-

лары сталиндик кандуу жазалоодон кутула албай, 

жапжаш курагында атылып кетишти, алган жарлары 

жесир, балдары жетим калышты. Алардын бир тобу-

нун жалпы көмүлгөн жери Кыргызстан эгемендикке 

жетишкенден кийин ачыкка чыкты. 

Ошентип 36 жашында кыргыз элин ХХ кылым-

дын цивилизациясына кошуп, башкалар менен бирге 

союздук республика катарында өнүгүшүнө өмүрүн 

арнаган дагы бир азаматты элине кызмат кылар 

кезинде жок кылышкан. Жусуп Абдрахманов да 

хрущевдук «ала баарда» акталып, коомдук сый-

урматка татыды. Бирок мунун баары анын көзү 

жокто, артында калган кызы Ленина 

Абдрахманованын Москвага үзгүлтүксүз жазган кат 

арыздарынын натыйжасында ишке ашты. 

Жусуп Абдрахмановдун 1928-жылы жазылган 

«Кыргызстан» деп аталган жана 1916-жылдагы көтө-

рүлүш жөнүндө жазган тарыхый эмгектери үчүн 

кыргыз тарыхчысы деп атоо аша чапкандык болот 

албетте, бирок тарыхчылар үчүн абдан керектүү 

тарыхый булак боло алат десек жанылышпайбыз.  

«Кеч келген адилеттүүлүктүн өзү дагы адилет-

сиздик» деген сөз бар. Ушундай кырчындай жапжаш 

жигит мезгилинде өлтүрүлгөн Жусуп Абдрахманов 

эгерде өлбөй узаагыраак жашаса балким кыргыз 

мамлекетибиз үчүн дагы да көптөгөн эмгектерди 

жасамак. 

